
Shriramastuti by Adinarayana

ஆதி³நாராயணக்ரு’தா ஶ்ரீராமஸ்துதி:

ஆதி³நாராயண உவாச ।
வந்தே³ த்வாம் ராமசந்த்³ரம் ஸகலகு³ணநிதி⁴ம் நிர்கு³ணம் ப்³ரஹ்ம பூர்ணம்
ஸத்யாராமம் சிதே³கம் ஸ்வவிமலமஹஸா த்³யோதமாநம் ஸமந்தாத் ।
யஸ்யாம்ஶா ஏவ ஸர்வே வயமிஹ பு⁴வநே ப்³ரஹ்மவிஷ்ண்வீஶமுக்²யா:
ஸ்ரு’ஷ்டிஸ்தி²த்யந்தலீலாவிரசநசதுரா வர்தயந்தீஹ சக்ரம் ॥ 1॥
யோऽஹம் விஷ்ணு:ஸ ராம த்வயி பரமதமே ஸச்சிதா³நந்த³ஸிந்தௌ⁴
வர்தேயம் விந்து³மாத்ரம் விதி⁴ரபி ச ப⁴வோ பா⁴ஸ்கரோ வாஸவஶ்ச ।
ஏதாவாநேவ விஷ்வக்³ விலஸதி மஹிமா தாவக: கோऽபி நித்யம்
நாபூ⁴த்தேந ஸ்மயஸ்தே விஹரஸி பஶுவத் பூ⁴ய ஆபீ⁴ரதா³ரை:॥ 2॥
ஏதத்தே ரூபமஸ்மந்நயநவிஷயதாம் ஸச்சிதா³நந்த³மாத்ரம்
யாதம் யாதம் ஸ்வபா⁴க்³யைர்நிக³மஶதஶிரோ வேதி³தம் நைவ கிஞ்சித் ।
கோ ஜாநீதே யதே³தத்³விஹரதி ஸரயூதீரபூ⁴மீநிகுஞ்ஜே
முக்³தை⁴ராபீ⁴ரதா³ரை: பஶுக³ணவிப⁴வைர்து³ர்லப⁴ம் வை முநீநாம் ॥ 3॥
லோகாலங்காரஸீமாநிக³மநிக³தி³தோ ராக⁴வ: கௌஶலேய:
கல்யாணைகாந்தலோகோத்தரவிமலகு³ண: காமகேலீநிதா⁴நம் ।
ஸாக்ஷாச்சில்லோகநாதோ² ரஸமயவிலஸத்³தி³வ்யலீலாவிலாஸ:

ப்ரேயாந் ப்ராணாதி⁴கஸ்த்வம் மம கிமபி பரம் ராம ஸர்வஸ்வமேவ ॥ 4॥
யதை²வ தேஜஸாம் லோகே ஸர்வேஷாம் ப்ராணதோ³ ரவி: ।
ததா²சைதந்யமாத்ரஸ்ய ப⁴வாநேகத⁴நம் ப்ரபோ⁴ ॥ 5॥
ஶப்³தா³த்மகம் ப்³ரஹ்ம தவைவ கோ⁴ஷ: ஶ்வாஸோச்ச்²வாஸோ நித்ய ஆகாஶரூப: ।
தேந ப்³ரஹ்மா விஸ்ரு’ஜத்யாதி³ஸர்கே³ லப்³த்⁴வா பூர்ணாம் ஸம்வித³ம் ஸ்ரு’ஜ்ய
வர்கே³॥ 6॥
இத³ம் ச தே ரூபமக²ண்ட³ஸௌப⁴க³ம் நேத்ரோத்ஸவாநந்த³கரம் ஜநாநாம் ।

ஆதி³நாராயணக்ரு’தா ஶ்ரீராமஸ்துதி:

ஸத்³யோ நிஜேச்சா²ப்ரகடம் ஸத்க்ரு’பாட்⁴யம் லோகாதீதம் காலமாயாத்³யதீதம் ॥
7॥
நாதி³ர்ந மத்⁴யம் தவ நாவஸாநமஸ்மாகமாத்³யந்தமதா²பி மத்⁴யம் ।
த்வமேவ பூ⁴மந் புருஷோத்தமேஶ ந வாங்மநோகோ³சரதாம் ப்ரயாஸி ॥ 8॥
த்வம் வை விதி⁴ர்விஷ்ணுரதா²பி ருத்³ரஸ்த்வ காலபாலோ நித⁴யஸ்த்வமேவ ।
த்வம் வை தி³கீ³ஶோ விதி³கீ³ஶஸ்த்வமேவமாரோபமாத்ரம் விததோ²ऽஸ்மாஸு
ஶப்³த:³॥ 9॥
யத்³வாச்யவாசகமயம் ஜக³தே³ததீ³ஶ
பாத³ஸ்தவைஷ ஸகலோ பு⁴வநாநி விஶ்வா
ஊர்த்⁴வம் த்ரிபாத் புநருதை³த³ம்ரு’தம் தவைவ
ரூபம் பரம் பரமஹம்ஸ கு³ஹாயநஸ்த²ம் ॥ 10॥
நமஸ்தே ராம ரமணீஸஹஸ்ரஸுவிலாஸிநே ।
நீலவைதூ³ர்யவர்ணாய ஸச்சிதா³நந்த³வர்சஸே ॥ 11॥
நமஸ்தே ஸஹஜாலக்ஷ்மீபரமாநந்த³மந்தி³ர ।
அஶோகவநகுஞ்ஜாந்த: ஶய்யாமந்தி³ரகேலிநே ॥ 12॥
நமஸ்தே ராமசந்த்³ராய சிச்சகோரீஸுகா²த்மநே ।
நி:ஶ்ரேயஸாம்ரு’தௌகா⁴ய ப்³ரஹ்மணே பரமாத்மநே ॥ 13॥
கிமர்த²மீஶேந யத்நோ விதே⁴ய:ஸ்ம்ரு’தோ ந தத்ரைவ ஸுகோஶலாயாம் ।
அநுக்³ரஹோ வா மயி கஶ்சித் ஸ்வகீயே விநிர்மிதோ நாத² யதா³க³தம் முதா³॥ 14॥
புநர்நமோऽஸ்மை முஹுரேவ நாத² தவாமுஷ்மை ஸச்சிதா³நந்த³தா⁴ம்நே ।
ஸீதாவிநோதை³கநிகேதநாய ஶ்ரீவிக்³ரஹாயாம்ரு’தவர்ஷணாய ॥ 15॥
ஶ்ரீராம உவாச ।
தாதேநோபாஸிதா யஜ்ஞா அக்³நயஶ்ச த்ரயீமயா: ।
அவிச்சே²தே³ந யஜநம் தே³வாநாம் ப்ரத்யபத்³யத ॥ 16॥
தஸ்யாக்³நித்ரிதயம் விஷ்ணோ குண்டே³ப்⁴யோऽபக³தா இதி ।
ப்⁴ராந்த்வா த்ரிபு⁴வநம் ஸர்வமத்ராந்வேஷிதுமாயவம் ॥ 17॥
அத்ர த்³ரு’ஷ்டா:ஸபா⁴யாம் தே அக்³நய: பித்ரு’ஸேவிதா: ।
நேஷ்யாம: ப்ரணிபத்யைதாந் பிதுர்மோதா³ய கோஶலே ॥ 18॥

ஆதி³நாராயணக்ரு’தா ஶ்ரீராமஸ்துதி:

நாராயண உவாச ।
ஏதேऽக்³நயஸ்த்ரயோ நாத² த்வத்பித்ரா ஸமுபாஸிதா: ।
மயா ஹ்ரு’தா: பரீக்ஷார்த²ம் பூர்ணஸ்ய ப்³ரஹ்மணஸ்தவ ॥ 19॥
நீயதாம் ஸம்ப்ரதி க்³ரு’ஹே ராம ஶ்ரீகோஶலாபுரே ।
அக்³நயோऽமீ த்ரயீரூபா: பிதுஸ்தேऽபீ⁴ஷ்டதா³யகா:॥ 20॥
ஜாநாதி கஸ்தே மாஹாத்ம்யம் வேதா³நாமபி து³ர்க³மம் ।
தவைவ க்ரு’பயா நாத² விஜ்ஞேயம் ஶுப⁴ஜந்மபி: ⁴ ॥ 21॥
[ ப⁴க³வாந் புருஷ: பூர்ணோ ராம ஏவ ந ஸம்ஶய: ।
ப³ஹூநாம் ரஞ்ஜநகர: காந்தாநாம் பூ⁴ரி ஶக்திமாந் ॥
கோ³பாங்க³நாஸ்தவ விபோ⁴ லலநா:ஸமக்³ரா
தி³க்பாலகாஶ்ச ப⁴வதே ஸமது:³ஸ்வகந்யா ।
அந்யாஞ்ச நாக³நரகிந்நர தே³வவத்⁴வ
ஸ்த்வய்யேவ நேத்ரஸுக²தே³ஹி ரதா ப³பூ⁴வு:॥
தஸ்மாதே³தா: கிங்கரீஸ்த்வம் மஹிஷ்யோ
கா³ந்த⁴ர்வேண ப்ரீதியுக்தா க்³ரு’ஹாண ।
யஸ்மாதே³கஸ்த்வம் ஸ ராமஸ்த்ரிலோக்யா:
ஸ்வேச்சா²மாத்ராத் பூர்ணசித்தாபி⁴லாஷ:॥
இத்யாதி⁴க: பாட:² - ரீவாँ
ஏவம் ப்ரஸாதி³தோ ராம: புருஷேணாதி³விஷ்ணுநா ।
நமந்தம் தம் விஸ்ரு’ஜ்யாக்³நீந் புரஸ்க்ரு’த்ய த்ரயீமயாந் ॥ 22॥
ரதோ²பஸ்த²முபாவிஶ்ய முஹுர்முக்தாத்மபி: ⁴ ஸ்துத: ।
வைமாநிகக³ணைர்பூ⁴ய:ஸ்தூயமாந: பதே³ பதே³॥ 23॥
அக்ஷரஸ்யாந்தமத்யேத்ய நிஸ்தீர்ய விரஜாம் புந: ।
க்ரு’த்வா ச தமஸ: பாரம் சக்ரஜ்யோதிர்விபே⁴தி³ந:॥ 24॥
லோகாலோகமதிக்ரம்ய ரத²வேகே³ந தத்க்ஷணாத் ।
ஆஜகா³ம ஜவாத்³ ராம:ஸாகேதநக³ரீம் ப்ரதி ॥ 25॥
அக்³நித்ரயம் புரோதா⁴ய ஸாநுஜோ ரத²ரம்ஹஸா ।
அயோத்⁴யாநயநாநந்த³வர்த்³த⁴ந: புநராக³த:॥ 26॥

ஆதி³நாராயணக்ரு’தா ஶ்ரீராமஸ்துதி:

ஆக³தே ரத²ஶார்தூ³லே அக்³நீநாதா³ய பூ⁴பதி: ।
அதிப்ரீதமநா பூ⁴த்வா ராமம் பூ⁴யோऽப்⁴யநந்த³யத் ॥ 27॥
அக்³நீந் குண்டே³ஷு ஸம்ஸ்தா²ப்ய விதி⁴வத் புநராஹிதாந் ।
ஸாயம் ப்ராதருபாஸீந: பூர்ணார்தோ² ந்ரு’பதேரபூ⁴த் ॥ 28॥
இத்த²ம் ஸ்தி²தோ யௌவராஜ்யே நந்த³யந் பு⁴வநத்ரயம் ।
கோஶலாதி⁴பதேஶ்சித்தம் விஶேஷேண நநந்த³ஸ:॥ 29॥
யௌவராஜ்யே ஸ்தி²தே ராமே ஸஹஸ்த்ரம் ஶரதோ³ யயு: ।
ஶ்ரீமஜ்ஜநகஜாபூர்ணதாருண்யமத³போஷிகா:॥ 30॥
ப்ரஜாநேத்ரோத்ஸவோ பூ⁴யாந் ப்ரப³பூ⁴வ தி³நே தி³நே ।
ஶ்ரீராமசந்த்³ரபூர்ணேந்து³த³ர்ஶநாம்ரு’தவர்ஷணாத் ॥ 31॥
இதிஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ஆதி³நாராயணக்ரு’தராமஸ்துதௌ
வைகுண்டா²க்³ந்யாநயநம் நாம ஏகநவதிதமோऽத்⁴யாய:॥ 91॥
பு⁴ஶுண்டி³ராமாயணம் । பூர்வக²ண்ட³ । அத்⁴யாய 91/1-31॥

